
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի փետրվարի 26-ի «Հայաստանի Հանրապետության կառավարության 1997 թվականի օգոստոսի 8-ի N 327 որոշման մեջ փոփոխություններ ու լրացումներ և 2001 թվականի հուլիսի 20-ի N 662 որոշման մեջ փոփոխություններ կատարելու մասին» N 214-Ն որոշումը լրացնել նոր՝ 5-րդ կետով.

«5. Սահմանել, որ սույն որոշման 1-ին կետի 3-րդ ենթակետի երրորդ պարբերության պահանջները չեն տարածվում այն անձանց վրա, որոնց դոկտորական ատենախոսության թեման սահմանված կարգով հաստատվել է մինչև սույն որոշումն ուժի մեջ մտնելը, և որոնց դոկտորական ատենախոսությունը մինչև 2018 թվականի մարտի 10-ը համապատասխան հաստատությունում նախնական քննարկում է անցել:»: 
2. Սույն որոշումն ուժի մեջ է մտնում հրապարակմանը հաջորդող օրվանից: 
ՀՀ կրթության և գիտության նախարար Լևոն Մկրտչյան
ՀԻՄՆԱՎՈՐՈՒՄ

Անհրաժեշտությունը և ընթացիկ իրավիճակը.

2015 թվականի փետրվարի 26-ին ՀՀ կառավարությունն ընդունեց «Հայաստանի Հանրապետության կառավարության 1997 թվականի օգոստոսի 8-ի N 327 որոշման մեջ փոփոխություններ ու լրացումներ և 2001 թվականի հուլիսի 20-ի N 662 որոշման մեջ փոփոխություններ կատարելու մասին» N 214-Ն որոշումը (այսուհետ՝ Որոշում), որով որոշակիորեն խստացրեց թեկնածուական և դոկտորական ատենախոսությունների հիմնական դրույթներն արտացոլող գիտական հոդվածների քանակին և դրանց հրատարակություններին վերաբերող պահանջները: 

Որոշման 4-րդ կետով սահմանվեց, որ թեկնածուական ատենախոսությունների մասով սահմանված նոր պահանջները չեն տարածվում այն անձանց վրա, ում թեկնածուական ատենախոսության թեման սահմանված կարգով հաստատվել է մինչև այդ որոշումն ուժի մեջ մտնելը՝ թեկնածուական ատենախոսությունը ոչ ուշ, քան ուսումնառության համար Հայաստանի Հանրապետության օրենսդրությամբ սահմանված ժամկետում պաշտպանելու պայմանով:

Դոկտորական ատենախոսություններին վերաբերող դրույթների մասով սահմանվեց միայն, որ դրանք ուժի մեջ են մտնում 2017 թվականի հունվարի 1-ից:

Կարգավորման բնույթը.

Արդյունքում  ստացվում է, որ թեկնածուական ատենախոսությունների պաշտպանության համար սահմանված է ավելի մեղմ ժամկետ, քան դոկտորականի.  առաջինի դեպքում՝ երեք տարի, երկրորդի դեպքում՝ երկու տարուց էլ քիչ: Անտեսվեց այն հանգամանքը, որ այն դոկտորանտները, ում դոկտորական ատենախոսության թեման հաստատվել է մինչև Որոշման ուժի մեջ մտնելը (28.03.2015թ.), և ովքեր ատենախոսությունը պաշտպանելու են 2017 կամ 2018 թվականին (ՀՀ-ում դոկտորանտուրայում ուսուցումը կարող է տևել առավելագույնը 3 տարի), ստիպված են բախվել այն դժվարություններին (առնվազն 5 գիտական հոդված Web of Science կամ Scopus շտեմարաններում ընդգրկված գիտական հրատարակություններից որևէ մեկում հրատարակելը), որոնց մասին դոկտորական ատենախոսության թեման հաստատվելիս չեն իմացել:
Ակնկալվող արդյունքը.

Նախագիծը հավասարեցնում է սույն պահանջի տարածման ժամկետները՝ ինչպես թեկնածուական ատենախոսության համար, այնպես էլ դոկտորական:   
ՏԵՂԵԿԱՆՔ
 «Հայաստանի Հանրապետության կառավարության 2015 թվականի փետրվարի 26-ի N 214-ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության բացակայության մասին 

«Հայաստանի Հանրապետության կառավարության 2015 թվականի փետրվարի 26-ի N 214-ն որոշման մեջ լրացում կատարելու մասին»ՀՀ կառավարության որոշման  ընդունման կապակցությամբ այլ իրավական ակտեր ընդունելու անհրաժեշտությունը բացակայում է:
ՏԵՂԵԿԱՆՔ
«Հայաստանի Հանրապետության կառավարության 2015 թվականի փետրվարի 26-ի N 214-ն որոշման մեջ լրացում կատարելու մասին» ՀՀ կառավարության որոշման  ընդունման կապակցությամբ  պետական բյուջեում ծախսերի  և եկամուտների էական ավելացման կամ նվազման մասին
«Հայաստանի Հանրապետության կառավարության 2015 թվականի փետրվարի 26-ի N 214-ն որոշման մեջ լրացում կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։
ԱՄՓՈՓԱԹԵՐԹ
«Հայաստանի Հանրապետության կառավարության 2015 թվականի փետրվարի 26-ի N 214-ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ կարծիքների

	1.
	ՀՀ ֆինանսների նախարարություն

	Դիտողություններ և առաջարկություններ չունի:


	
	

	2.
	ՀՀ առողջապահության նախարարութուն
	Դիտողություններ և առաջարկություններ չունի:


	
	

	3.
	ՀՀ գիտությունների ազգային ակադեմիա
	Դիտողություններ և առաջարկություններ չունի:


	
	



